ՏԵՂԵԿԱՆՔ ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 Թ. ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1.
	Իրավական ակտի ընդունման անհրաժեշտությունը 

	
	   «Արամ Խաչատրյանի ծննդյան 120-ամյակի հոբելյանական  միջոցառումների շրջանակներում Հայաստանի պետական սիմֆոնիկ նվագախմբի՝ Մեծ Բրիտանիայում հյուրախաղերով հանդես գալու համար «Հայաստանի Հանրապետության 2023 թվականի պետական բյուջեի մասին» օրենքում վերաբաշխում և լրացում, Հայաստանի Հանրապետության կառավարության 2022թ-ի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու և Հայաստանի Հանրապետության կրթության, գիտության, մշակույթի և սպորտի նախարարությանը գումար հատկացնելու մասին» Հայաստանի Հանրապետության կառավարության որոշման նախագծի մշակման համար հիմք է հանդիսացել Հայաստանի Հանրապետության վարչապետ Ն. Փաշինյանի 2023 թ. հունվարի 27-ի N 95-Ա որոշումը: 

	2.
	Ընթացիկ իրավիճակը և խնդիրները

	
	   Որոշման 1-ին կետի համաձայն ստեղծվել է հայ մեծանուն կոմպոզիտոր, դիրիժոր, ԽՍՀՄ ժողովրդական արտիստ Արամ Խաչատրյանի ծննդյան 120-ամյակը նշող հոբելյանական հանձնաժողով, իսկ որոշման 2-րդ կետով մշակվել է հոբելյանական միջոցառումների ծրագիրը: 
[bookmark: _GoBack]    Ծրագրի շրջանակներում նախատեսված է Հայաստանի պետական սիմֆոնիկ նվագախմբի համերգները Մեծ Բրիտանիայի և Հյուսիսային Իռլանդիայի Միացյալ Թագավորության 10 քաղաքում (Մանչեսթր, Քեմբրիջ, Էդինբուրգ, Բերնինգհեմ, Շեֆիլդ, Չելթենհեմ, Քրոյդոն, Փերթ, Գիլֆորդ, Լոնդոն):
Համերգային 14-օրյա շրջագայության ընդհանուր գումարը կազմում է 98700,0 հազար դրամ, որից ՀՀ կառավարության պահուստային ֆոնդից ակնկալվում է ստանալ 48340,6 հազար դրամը, որը կծածկի նվագախմբի երաժիշտների օրապահիկի ծախսերը: 
2023 թվականի հունիսի 6-ին լրանում է հայ մեծանուն կոմպոզիտոր, դիրիժոր, ԽՍՀՄ ժողովրդական արտիստ, հայ դասական երաժշտության և ռուսական կոմպոզիտորական դպրոցի ներկայացուցիչ Արամ Եղիայի Խաչատրյանի 120-ամյակը: 
Արամ Խաչատրյանը հայկական առաջին բալետի, սիմֆոնիայի, կոնցերտի և ֆիլմի երաժշտության հեղինակն է: Անվանի կոմպոզիտորը կենդանության օրոք տարբեր տարիներին հանդես է եկել աշխարհի բազմաթիվ երկրներում՝ Ռուսաստանում, ԱՄՆ-ում, Արգենտինայում, Ճապոնիայում և այլուր, իր անգնահատելի հետքը թողնելով տվյալ երկրների մշակութային կյանքում:  
  Ներկայումս հնարավոր չէ գնահատել ՀՀ կրթության, գիտության, մշակույթի  և սպորտի նախարարության ազատ դրամական միջոցների վերաբերյալ կանխատեսումները և միջոցառումն իրականացնել առկա ռեսուրսների հաշվին:

	3.
	Կարգավորման նպատակը և բնույթը

	
	Համապատասխան ֆինանսական միջոցները ստանալով հնարավոր կլինի աջակցել խաչատրյանական ծրագրով Հայաստանի պետական սիմֆոնիկ նվագախմբի հյուրախաղերին, ինչն էլ իր հերթին կապահովի արտերկրում հոբելյանական ծրագրի մեկնարկը:

	4.
	Նախագծի մշակման գործընթացում ներգրավված ինստիտուտները և անձինք


	
	Իրավական ակտի նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության մասնագետների կողմից:

	5.
	Իրավական ակտի կիրարկման դեպքում ակնկալվող արդյունքը

	
	Հայ մշակույթի՝ մասնավորապես Արամ Խաչատրյանի ժառանգության արտերկրում ներկայացնելու և  հանրահռչակելու անհրաժեշտություն:

	6.
	Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն

	
	 «Հայաստանի Հանրապետության 2023 թվականի պետական բյուջեի մասին» օրենքում վերաբաշխում և լրացում, Հայաստանի Հանրապետության կառավարության 2022 թ. դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու և Հայաստանի Հանրապետության կրթության, գիտության, մշակույթի և սպորտի նախարարությանը գումար հատկացնելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեի եկամուտներում և ծախսերում փոփոխություններ չի առաջանում:

	7.
	Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն

	
	1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

	8.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. ծրագիր, ոլորտային և/կամ այլ ռազմավարությունների հետ։

	
	Որոշման նախագիծը համահունչ է Հայաստանի Հանրապետության կառավարության 2021-2026 թվականների գործունեության միջոցառումների ծրագրի Մշակույթ բաժնի 33 կետին՝ Հայ մշակույթի հանրահռչակում, հանրային լայն մասնակցության ապահովում մշակութային կյանքին:




